Закирова Гөлназ Илдусовна, 

Әгерҗе шәһәре 1нче гимназиясенең 

татар теле һәм әдәбияты укытучысы

Тема: кышкы уеннар
Максат:  1) “Кышкы уен” темасына укучыларның лексикасын баету, 
                       аны гамәли сөйләмдә куллану күнекмәсен камилләштерү;


     2) диалогик һәм монологик сөйләм телен, 

                    ижади фикерләү сәләтен үстерү, 
                    мөстәкыйль  эшчәнлеккә өйрәтү;


      3) аралашу культурасын тәрбияләү, 

                       сәламәт яшәү рәвешен пропагандалау.
Җиһаз: тема буенча әзерләнгән слайдлар, сүзләр төзү өчен иҗекләр,сюжетлы рәсем, индивидуаль карточкалар, мөстәкыйлҗ эш өчен өстәмә әсбаплар, табышмаклар.
Дәрес тибы: белем һәм күнекмәләрне ныгыту
Дәрес төре: бәйләнешле сөйләм телен үстерү
Дәрес барышы:

I.Уңай психологик халәт тудыру.

II. Кереш әңгәмә. 
-Укучылар, урамга күз салыгыз әле, бүген көн нинди?
-Март ае җитүгә карамастан, урамда нинди вакыт?

-Ни өчен әле кыш, дип әйтә алабыз?

-Мәктәптән кайткач, урамга чыгасызмы? өйдә генә утырасызмы
-Урамда нинди уеннар уйныйсыз?


Бүген дәрестә кышкы уеннар турында сүзләрне искә төшерербез, ничек уйнавыбыз турында сөйләшербез, кышкы уеннарны җәй көне дә искә төшерерлек итеп китапчык ясарбыз. 

III. Төп өлеш.

1. Фонет зарядка. (а, ә, о, ө, ы, э, и-болар нинди авазлар?

-Ни өчен сузык авазлар дип атыйбыз?

-Сузык авазлар ни өчен кирәк? (иҗек ясыйлар)

2. а)Кичә генә булган буран безнең сүзнең кисәкләрен буран туздырып кар өеме ясап куйган. Әйдәгез, иҗекләрне урыннарына куйыйк әле, нинди сүзләр килеп чыгар. 

чаң   ча  ти  шу  кә  ал  

гы   на  мер  га  шә ка

              а      лак кә 
   як

Килеп чыккан сүзләрне дөрес уку өстендә эш.  
-
б) Сүзләргә кайсы рәсемнәр туры килә? сайлап куй
-в) Бу әйберләр безгә кайчан, ни өчен кирәк? (кыш көне, уйнарга)

г) Ләкин бу әйберләр әле кибеттә. Әйдәгез, кибеткә килеп, шушы әйберләрне сатып алыйк. Кибеткә кергәч, нинди тәмле сүз әйтәбез (исәнмесез)

1 укучы сатучы, икенчесе –сатып алучы

д) Нинди әйберләр алдык, нигә кирәк алар безгә, үзебезнең уенчыклар белән мактанышыйк әле.
Мин тимераяк алдым. Ул яңа. Мин аның белән шугалакта шуам. Тимераяк минеке.
3. Хәзер чаналарны, чаңгыларны алып, урамга уйнарга чыгыйк. Рәсем буенча эш.

а) Рәсемдә кемнәрне күрәсез? Безнең белән уйнарга кемнәр килгән?

-Алар ничек киенгәннәр?

-Балаларга нинди исем кушабыз?

-Малайлар нишли?

-Абыйлар нишли? Алар кайда хоккей уйный?

-Кызлар нишли? Нинди таудан шуалар?

-Аларга монда рәхәтме?

б) Сезнең сораулар бер-берегезгә.

-Малайлар турында иптәшеңнән сора әле. Җавабы белән килешәсеңме?

-Укытучы абый турында сора әле. Ул нишли икән?

-Бу балалар турында иптәшеңнән сора әле.

в) Кыш бабай сәлам җибәреп, кар бөртекләрен калдырган. Аларда биремнәр.

Карточкалар белән эш. 

Җөмләләр белән килешәсеңме?

Балалар җәй көне уйныйлар. Юк, алар кыш көне уйныйлар.

Мин шугалакта чаңгы шуам. Юк, мин шугалакта тимераякта шуам.

Абыйлар шугалакта футбол уйныйлар. Юк, алар шугалакта хоккей уйныйлар.

Өч малай чаңгы шуа. Әйе, өч малай чаңгы шуа.
г) Бу балалар урамга чыгар алдыннан әниләреннән сорадылар микән? Ничек сөйләштеләр микән?

Әйдәгез, төшеп калган сүзләрне куеп, сөйләшүне укыйк.

-Балам, кая барасың?

- ...барам, әнием. 

-Нәрсә алып барасың?

-...алып барам

-Сез әниләрегездән ничек сорап китәсез? Күрсәтегез.

д) Хәзер үзебез рәсемгә карап сөйләп карыйк. У

Урамда кыш. Балалар...   (кем дәвам итә)
4. Физминут. Әниләр рөхсәт итте, уйнап алыйк.

Ял иттек, инде эшебезне дәвам итик. 

5. Инде дәреснең “Без үзебез” бүлегенә килеп җиттек. Хәзер без үзебез китап чыгарып карарбыз. Кышкы уеннар исебездә калсын.
-Сез китапханәгә йөрисезме? Анда нәрсә бар?

-Нигә китапларны алабыз. Китапта нәрсә була?

-Әйдәгез, үзебез китап ясап карыйк.
-Бу сезнең иң беренче китабыгыз, шуңа күрә мин сезгә булышам. 
-Беренче төркем- кыш турындагы табышмакны гына сайлап яз, укырга өйрән. 
-Икенче төркем- кроссворд эшли.
-Өченче төркем – текстта төшеп калган сүзләрне урынына куеп, укырга өйрәнә. Эчтәлеге буенча бер сорау әзерлә.

6. Эшләрне яклау. 

Табышмакны укый, җавабын иптәшләре әйтә.

Кроссвордны күрсәтә. Нинди сүз килеп чыкты.

Текстны укый.  Сорауны бирә.
-Безнең китапның ничә бите булачак?(3)
Китапка кайсы тышлыкны сайлыйбыз? Ни өчен? (Кышкы уеннар турында)

Китапның авторларын да языйк . 

- 

-Мин дә китапның бер битен ясарга сезгә булыштым. Анда уйнаганда истә тотарга тиешле киңәшләр бирелгән . Укыйк әле.

Саф һавада йөр.

Күбрәк хәрәкәтлән.

Чанада, чаңгыда, тимераякта шу.

Иптәшләрең белән дус уйна.

Сәламәт бул.
-Сәламәт булу өчен нишләргә кирәк?
IV. Йомгак.
-Дәрестә ни эшләдек?

-Нәрсә турында сөйләштек?.

-Кайсы эш ошады?
-Бик яхшы эшләдегез, рәхмәт. Сәламәт булыгыз.
